
Ujaraujunga



“Anaana, qanuittuugajaqpa 
ujarait uumanniqpata?

Qanuq nipiqarajaqpat uqallagunnarniqpata?” 
Paulusi apirilluni anaanaminik.

Akarrilluni innangajuq illirmini 
sanilirittiaqtuniuk, pisimalluniuk ujaraqutini, 
Miki Ujarak.

“Ilaak, irniik,
ujarait uumanniqpata
uqallagunnarlutik, imaak
uqarajaqtuksaujut . . .” 

Anaanangata Miki Ujarak tigumiaqtuniuk uqallaktinnguaqpaa.

Tingijunnarnanga. 
Ullagunnarnanga. 
Pisugunnarnanga.

Sijjaqpasingmiisuungullunga, takunnaqpaktara imaq 
utiqtaqtillugu aulatillugulu.

Ujauraujunga.

tuktunnasuktunik,
qijuktaqtunik,
amma mitirnik,

apummi iglulinnarmi,
tiriganiarasuktunik, ukalirniglu,

Tautukpaktunga quviasuktunga Katiqsuijuni.

Ammuumajurasuktunik, nunivaktunik,
amma iqalunik utiqtaraqtunik,

qaliraligasuktunik,
aqiggirnik, nattianiglu,

kangurasuktunik, 
manniktaqtunik,
qilalugarnigluttauq.

“Ujarak qanuq tusaavakpa, anaanak?” Paulusi apirivuq 
ijiingnik aksaliktunigik.

Nipilimaattianik maani 
maniqqami tusaavaktunga. 

Tingmialimaanik, amarurnik,
	 aglaat taj juajunik.

Tusaajainnakka uqaluraujaqtut
miagguuqtut qikirraarvaluktut
puviksukkaqtullu.

Avinngaralaalluunniit,
	 tusaavangmijakkattauq.

Tingmialimaanik, amarurnik,
	 aglaat taj juajunik.

Avinngaralaalluunniit,
	 tusaavangmijakkattauq.

“Anaana, Miki Ujarak ikpingniava?”
Paulusi aittauqtuni apirivuq.

Ii, ikpigusukpaktunga aput auliraangat, apummullu 
aqittumut uliktautillunga.

Ukiuqtaqtuullu anurajaarninga aqqusaaqtillugu. 

Quviasukpangmijunga nuna aniqsaaraimma 
amiattiavaalungnik avatinni.

Ikpigivangmijara siqiniup akimmiktuni kuniksininga,Ikpigivangmijara siqiniup akimmiktuni kuniksininga,

Quviattaksimajunga nunaup quaqpallianiarninganik

taimailiraangat qaqqait apiaqsimaqattarniarmata,

siqinnirviulutik nilangit qilliqattarniarmingmata.

Utaqqittiaqpangmijara siqiniq sinittiarniaqputiiqtillugu,

mumirluni inngirlunilu aqsarnikkut.

Takunnaqtunga, tusaajunga, ikpigusukpangmijunga
taimanngalimaaq inuusirmi nunamiittumi, 

tigujaraangavinnga kisiani angirrautillungalu.

Piqatigilutit
qangatajunnaqtunga,
ullagunnaqtunga,

pisugunnaqtungalu.

Ujauraujunga.

Anaanangata Miki Ujarak ililluniuk siniktuup Paulusiup
sanianut, kuniktuniuglu qaungagut.

Ujaraqutigiginnga.

Aasli Qilavvaq-Savaart inuulluni titiraqti, 
takuminaqtuliuqti, tarrijausiuqtinnguqpalliallunilu Iqalungni inuunikuulluni 
piruqsasimagillunilu, Nunavummi. Titiraqsingmijuq Tariup Kuniksininga 
Nunamik, unikkausiqaqtuq qalajausimajunniirnirmik, mamisarnirmik 
sivuliriinut sujuktitausimanirmit, nunamilu iliqqusirmiglu pinnarusungnirmik. 
Marruungnik naittuungnik unikkaangnik saqqiisimangmijuq pijjutiliingnik 
inuunirmita iliqqusinginnuungajunik, "Ulunngautara" nipiit qimirruagaqtigut 
amma “Mikikkut Aqarnikkuk” Chirp qimirruagaqtigut. 
Ilinnialauqtillugu Vaankuuvumi tarrijausiuqtiunirmik ilinniarvingmi, aasli 
sivuliqsimagivuq surusirnut makkuktunullu pillariktiunnguarnirmik 
unikkaaqtuarnirmiglu ilisailluni qaggiavuukkunni Laapatuamillu sanatunirmik 
quviasuutiqaqtillugit. Aasli qisingni sapangarniglu takuminaqsautinik 
sanasuungugivuq, ilinniaqpalliallunilu Inuktitut.

Pilin Turgut inuusimalluni Tuukimi. Ilinniaqsimagilluni 
attingniqsamik Jiatip Silattuqsarvigjuami takuminaqtuliurnirmi, 
qarasaujakkut takuminaqsainirmi. 2018minit, amisunik surusiqsiutinik 
uqalimaagarnik titiqtugaqsimaliqtuq. Pilin quviagijanginnik pilirivaktuq, 
piliriinnaqpaktuni pilirivingmini Puuturam, Tuukimi, takunnannguagarnik 
pinnguqtittilluni.

